Linimentlar dori shakli sifatida, umumiy texnologiyasi. Gomogen linimentlar tayyorlash va sifatini baholash.    
    Ma’ruza maqsadi: Linimentlar dori shakli sifatida, umumiy texnologiyasi. Gomogen linimentlar tayyorlash va sifatini baholashga oid nazariy ma’lumotlarni berish. Tayanch atama va iboralar:  
Linimentlar-quyuq suyuqlik Linira-surtish 
Olimenta-moyli asosdan tashkil topgan linimentlar 
Sapolimenta- sovunli asosdan tashkil topgan linimentlar 
Gomogen-bir xil yoki o’xshash faza 
Geterogen- turli xil yoki har xil faza 
Reja: 
1. Linimentlar ta’rifi va tasnifi. 
2. Linimentlarni afzallik va kamchiliklari  
3. Linimentlar tayyorlashning umumiy qoidalari 
4. Linimentlarning xususiy texnologiyalari 
5. Linimentlarni sifatini nazorat qilish 
 Linimentlar — quyuq suyuqlik bo’lib, sirtga surtish uchun mo’ljallangan va teri haroratida eriydigan dori shakllariga kiradi. 
Liniment lotincha suz bo’lib, linira — surtish degan ma’noni anglatadi. 
Linimentlar bir yoki bir necha dorivor moddalardan hamda asoslardan tashqil topgan. Asos sifatida o’simlik yog’lari (kungaboqar, shaftoli, kanakunjut), vazelin moyi, xloroform va esilonlar ishlatiladi. 
Liniment dori shakli tarkibidagi asos xususiyatiga ko’ra ularni quyidagi guruhlarga bo’lish mumkin: 
1) moyli asoslardan tashqil topgan linimentlar — Olimenta;  
2) sovunli asoslardan tashqil topgan linimentlar — Sapolimenta. 
Fizik-kimyoviy xususiyatiga ko’ra linimentlar turli xil bo’lib, o’zida eritma, emulsiya, suspenziya va aralash dispers sistemalarni mujassamlashtiradi. 
Linimentlar qadimdan ishlatilib kelinayotgan dori shakli hisoblanib, tarkibining turlitumanligi bilan ajralib turadi. Bu dori turi uchun XI DF da «linimentlar» deb ataluvchi umumiy maqola keltirilgan.  
X DF ko’rsatmasiga binoan linimentlar tarkibiga dorivor moddalar, ularning fizikkimyoviy xossalariga qarab kiritiladi. Suvda eriydigan moddalarni suvda, moyda eriydigan moddalarni moyda va suvda ham moyda ham erimaydigan moddalarni suspenziya ko’rinishida liniment tarkibiga kiritish kerak. Shunga ko’ra linimentlar eritma, emulsiya, suspenziya va aralash tipda uchrashi mumkin.  
Linimentlarni tayyorlash quyidagi bosqichlardan iborat: asosni tortib olish va eritish, dorivor moddani tortish va maydalash, aralashtirish, idishga joylash, kerakli yorliq yopishtirish, kasalga berish uchun tayyorlash. Linimentlarni bemorga berishda «Sirtga» degan yorliq, shuningdek quyidagi ehtiyot yozuvlari (etiketkalari) bo’lishi lozim: «Salqin joyda saqlansin!», «Ishlatishdan oldin chayqatilsin!», «Yorug’lik tushmaydigan joyda saqlansin!» va boshqalar. 
Linimentlar o’zok muddat ishlatilishi uchun tayyorlanib, ularga «Kullashdan oldin chayqatilsin», «Salqin joyda saqlansin!» kabi qo’shimcha yorliqlar yopishtirilishi kerak. 
Linimentlar ogzi zich berkitilgan, shisha idishlarga jihozlanib tayyorlanishi kerak. 
 Moyli linimentlar — Olimenta 
 Gomogen tipdagi linimentlarni tayyorlash. Bu tipdagi linimentlar dorivor moddalar asosda eriganda yoki dorixatda faqat suyuqliklar yozilganda hosil bo’ladi. Gomogen linimentlar to’g’ridan-to’g’ri bemorga beriladigan idishda tayyorlanadi. Buning uchun qattiq moddalarni 
asosda eritib, uchuvchan va kuchli hidga ega bo’lgan moddalar oxirida qo’shiladi.[footnoteRef:1]  [1:  Гаврилов А.С. Фармацевтическая технология. Изготовления лекарственных препаратов.-«ГЭОТАРМедиа».- Москва.-2016. (760 bet)   ] 

Rp.: Chloroformii Ol. Camphorati 
Ol. Hyoscyami 
Ol. Terebinthini rectificati 15,0 
M.f. linimenta 
D.S. Curtish uchun. 
Berilgan dorixat tarkibida faqat suyuq holdagi bir birida yaxshi eruvchi dorivor moddalar keltirilgan. Linimentni tayyorlash uchun bemorga beriladigan idishda kamfora moyi bilan mingdevona moyini aralashtirib, so’ngra xloroformni va oxirida terpentin moyini qo’shib yaxshilab aralashtiriladi. Tayyor liniment yuqorida aytib o’tilgandek, kerakli yorliqlar yopishtirib jihozlanadi. 
 Rp.: Jodi 1,0 Mentholi 
Novokaini 2,0 
Spiritus aethylici 10,0 
Chloroformii 25,0 
Parafini 10,0 M.f. linimenta 
D.S. 
 Alohida idishda mentol va novokain etil spirtida eritiladi. Bemorga beriladigan idishga yod, maydalangan parafin va xloroform solinib, ogzi zich berkitiladi. So’ngra extiyotlik bilan suv hammomida yod va parafin tulik eriguncha qoldiriladi. Aralashma sovigach ustiga mentol va novokainning spirtli eritmasi solinadi va tulik soviguncha yaxshilab aralashtiriladi, jihozlanadi.   Rp.: Olei Hyoscyami 15,0 
Chloroformii 15,0 
Methyli salicylatis 10,0 
M.D.S. Ogrigan bugimlarga surkalsin. 
 Bu dorixatni tayyorlash uchun bemorga beriladigan quruq shisha idishga metilsalitsilat, mingdevona moyi va oxirida xloroform tortib olinadi, yaxshilab aralashtiriladi. Tayyor linimentga tegishli etiketka yopishtirilib, bemorga berish uchun tayyorlanadi. 
Suspenziya tipidagi linimentlarni tayyorlash. Suspenziya tipidagi linimentlar dorivor moddalar asosda hamda suvda erimagan vaqtda hosil bo’ladi. Bunday linimentlar osilmalar (suspenziyalar) texnologiyasiga asoslanib tayyorlanadi. Suspenziya tipidagi linimentlar turg’unligini oshirish macksadida ularga sirt-faol moddalar qo’shiladi. 
 DF X bo’yicha tarkib: 	 Rp.:Xeroformii 
      Picis liqudae 3,0 
     Olei Ricini 94,0 
      M.D.S. Vishnevskiy surtmasi. 
 Kseroform suvda, yog’da erimaydi, shuning uchun preparatga suspenziya holida qo’shiladi. Dorixatni tayyorlash uchun kseroform koramoy bilan yaxshilab eziladi, so’ngra ozozdan muntazam aralashtirib turgan holda, kanakunjut moyi qo’shiladi. Tayyor bo’lgan liniment quyidagi yorliqlar bilan “Ishlatishdan oldin chayqatilsin”, “salqin va qorong’i joyda saqlansin” jihozlanib, bemorga berilsin.  
Linimentlar sifatini aniqlash 
Tayyor bo’lgan linimentlar sifatini baholashda: dorixat, pasport, rangi, hidi, mexaniq aralashmalar yo’qligi va og’irlikdagi bir-biridan farqi ko’riladi, chinligi va miqdori aniqlanadi. Hozirgi kunda linimentlar surtmalarga bo’lgan barcha talablar asosida sifat nazarati o’tkaziladi.[footnoteRef:2]  [2:  I.I. Krasnyuk, G.V. Mixaylova, L. I. Muradova Farmatsevtichesaya texnologiya texnologiya lekarstvennix form.-«GEOTAR-Media».- Moskva.-2011. (422 bet) ] 

